
A U R K I B I D E A

B SAILA:

Foru lege proposamenak:

—Foru Legea, Nafarroako Poliziei buruzko martxoaren 23ko 8/2007 Foru Legea hein batean aldatzekoa. 

Osoko Bilkurak onetsia (3. or.).

E SAILA:

Jabeldurak, mozioak eta adierazpen politikoak:

—Erabakia. Horren bidez, Nafarroako Gobernua premiatzen da zenbait lege alda ditzan, enpresa publikoeta-

ko zuzendaritza karguetan daudenek edo arduradun nagusiek ez dezaten jaso Gobernuko kontseilariek

baino ordainsari handiagorik. Osoko Bilkurak onetsia (4. or.).

—Erabakia. Horren bidez, Nafarroako Gobernua premiatzen da NUPekin sinatu beharreko hitzarmenean

kontusail bat jaso dezan, “Esperientziaren Ikasgela” izeneko ikastaro monografikoak ordaintze aldera. 

Osoko Bilkurak onetsia (5. or.).

—Erabakia. Horren bidez, Nafarroako Gobernua premiatzen da gizarte zerbitzuei buruzko zenbait neurri har

ditzan. Osoko Bilkurak onetsia (5. or.).

—Erabakia. Horren bidez, Nafarroako Gobernua premiatzen da beharrezkoak diren neurriak  har ditzan Nafa-

rroako Unibertsitate Publikoaren autonomia indartzeko eta berresteko. Osoko Bilkurak onetsia (6. or.).

—Erabakia. Horren bidez, Nafarroako Gobernua premiatzen da Osasun eta Kontsumo Ministerioarekin sina-

tutako hitzarmena, Osasun Sistema Nazionalean Erditze Normala Artatzeko Estrategian ezarritako

gomendioak garatzekoa, bete dezan. Osoko Bilkurak onetsia (7. or.).

—Erabakia. Horren bidez, Nafarroako Gobernua premiatzen da baliogabetu eta indarrik gabe utz dezan

Nafarroako Foru Diputazioak hartu zuen erabakia, zeinaren bidez Nafarroaren seme kutun izendatu bai-

tzen Tomás Domínguez Arévalo, Rodeznoko kontea. Osoko Bilkurak onetsia (8. or.).

—Erabakia. Horren bidez, Nafarroako Gobernua premiatzen da prestakuntzarako laguntzen programa bat

onets dezan, enplegu-erregulazioko espediente batek ukitutako enpresentzat eta langileentzat. Osoko Bil-

kurak onetsia (8. or.).

—Mozioa. Horren bidez, Nafarroako Gobernua premiatzen baita lege proiektu bat aurkez dezan, 24/2008

Foru Legeko 1. artikulua aldatzeko. Mozioa erretiratzea (9. or.).

—Mozioa. Horren bidez, Nafarroako Gobernua premiatzen baita Museoei buruzko Foru Legea gara dezan. 

Mozioa erretiratzea (9. or.).

—Adierazpen instituzionala, Arrotxapeako Enplegu Bulegoko gertakariei buruzko. Osoko Bilkurak onetsia

(10. or.).

G SAILA:

Txostenak, deialdiak eta Parlamentuko informazioa:

—Nafarroako Kontseilurako Nafarroako Parlamentuak proposatu beharreko kide bat izendatzea (11. or.).

B saila:
FORU LEGE PROPOSAMENAK

Foru Legea, Nafarroako Poliziei buruzko martxoaren 23ko 8/2007 Foru

Legea hein batean aldatzekoa.

OSOKO BILKURAK ONETSIA

Nafarroako Parlamentuak, 2009ko maiatzaren
21ean egindako Osoko Bilkuran, Nafarroako Poli-
ziei buruzko martxoaren 23ko 8/2007 Foru Legea
hein batean aldatzen duen Foru Legea onetsi
zuen.

Legebiltzarreko Erregelamenduko 145. artiku-
luan ezarritakoa betez, argitara dadin agindu da.

Iruñean, 2009ko maiatzaren 27an

Lehendakaria: Elena Torres Miranda

Foru Legea,

Nafarroako Poliziei buruzko

martxoaren 23ko 8/2007 Foru Legea

hein batean aldatzekoa

ZIOEN AZALPENA

Nafarroako Poliziei buruzko martxoaren 23ko
8/2007 Foru Legeko 30. artikuluak Nafarroako
polizia kidegoetako lanpostuetan edo funtzionario
gisa sartzeko hautaprobetan onartua izateko bal-
dintzak ezartzen ditu, besteak beste ondokoa:
“erregelamendu bidez ezartzen den gutxieneko
garaiera izatea”.

Garaiera hori lanpostuak betetzeko kasuan
kasuko deialdian zehazten da. Nafarroako Foru-
zaingoko lanpostuak betetzeko 2006ko deialdian
1,70 metroko gutxieneko garaiera ezarri zen gizo-
nezkoentzat, eta 1,65 metrokoa, berriz, emaku-
mezkoentzat.

Gizonezkoen batez besteko garaiera 1,73
metrokoa da, eskatzen dena baino apur bat gehia-
go. Emakumezkoen batez besteko garaiera 1,61
metrokoa da –eskatutakoa baino txikiagoa da,

beraz–, eta emakumeen ia 100eko 30 dago 1,60
metrotik beheiti.

Kontuan hartu beharra dago, orobat, batez
besteko zer garaiera eskatzen den beste polizia
autonomiko batzuetan nahiz Polizia Nazionalaren
Kidegoan sartzeko. Kasu horietan, aldatuz joan
dira hautapen prozesuetako erregelamenduak, eta
eskatzen den gutxieneko garaiera 1,65 metrokoa
da gizonezkoen kasuan, eta 1,60koa, berriz, ema-
kumezkoenean.

Hortaz, hurrengo deialdietan orain arte eskatu-
takoa eskatzea baztertzailea da, hala gizonezkoen
eta emakumeen artean egiten den bereizketagatik
–askoz gehiago dira batez bestekora iristen diren
gizonezkoak, emakumezkoak baino–, nola beste
autonomia erkidego batzuetan eskatzen denaga-
tik.

Gure ustez, beraz, beharrezkoa da foru lege
horretako 30. artikulua aldatzea eta gaurkotzea.

Artikulu bakarra. Nafarroako Poliziei buruzko
martxoaren 23ko 8/2007 Foru Legeko 30. artikulu-
ko 1. idatz-zatiko e) letra aldatu eta honela gelditu-
ko da:

“e) Gutxienez ere 1,65 metroko garaiera izatea
gizonezkoek, eta 1,60 metrokoa, berriz, emaku-
mezkoek.”

Xedapen indargabetzaile bakarra.

Indargabetu egiten da foru lege honek xedatu-
ari kontra egiten dion maila bereko ala apalagoko
arau oro.

Azken xedapena. Nafarroako Aldizkari Ofizia-
lean argitaratu eta hurrengo egunean hartuko du
indarra foru lege honek.

E saila:
JABELDURAK, MOZIOAK ETA ADIERAZPEN POLITIKOAK

Erabakia. Horren bidez, Nafarroako Gobernua premiatzen da zenbait lege

alda ditzan, enpresa publikoetako zuzendaritza karguetan daudenek

edo arduradun nagusiek ez dezaten jaso Gobernuko kontseilariek

baino ordainsari handiagorik.

OSOKO BILKURAK ONETSIA

Nafarroako Parlamentuko Osoko Bilkurak,
2009ko maiatzaren 21ean egindako bileran, ondo-
ko erabakia onetsi zuen: “Erabakia. Horren bidez,
Nafarroako Gobernua premiatzen da zenbait lege
alda ditzan, enpresa publikoetako zuzendaritza
karguetan daudenek edo arduradun nagusiek ez
dezaten jaso Gobernuko kontseilariek baino
ordainsari handiagorik”.

Legebiltzarreko Erregelamenduko 113. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut.

Iruñean, 2009ko maiatzaren 27an

Lehendakaria: Elena Torres Miranda

Erabakia. Horren bidez, Nafarroako

Gobernua premiatzen da zenbait lege

alda ditzan, enpresa publikoetako

zuzendaritza karguetan daudenek

edo arduradun nagusiek ez dezaten

jaso Gobernuko kontseilariek baino

ordainsari handiagorik

1. Enpresa publikoetan, fundazioetan, erakun-
de publikoetan edota kapitalaren % 50eko edo

hortik gorako partaidetza publikoa duten erakun-
deetan zuzendaritzako edo ardura goreneko kar-
guak betetzen dituzten pertsonek ezin izanen dute
jaso urtero Nafarroako aurrekontuetan Gobernuko
kontseilarientzat ezarritako ordainsarien parekoa
baino soldata handiagorik, salbu, salbuespenez
eta behar bezala egiaztatzen diren kasuetan,
prestigio handia duten profesionalak badira; kasu
horietan baimendu ahalko da ordainsari handiago-
ak jasotzea, aipatu kopurua baino % 50 handiago-
ak gehienez ere.

2. Halaber, beste entitate, kontseilu edo enpre-
sa edo entitate publikoen edo % 50eko edo hortik
gorako partaidetza publikoa dutenen organo
batzuetako kide izateagatik soldata arruntaz gain
jaso ditzaketen sari ekonomikoak ezingo dute egin
betetzen duten karguagatik jasotzen duten solda-
taren % 20 baino gehiago.

3. Nafarroako Gobernua premiatzen da beha-
rrezkoak diren lege aldaketak egin ditzan Nafarro-
ako Foru Komunitateko Administrazioari buruzko
abenduaren 3ko 15/2004 Foru Legean, Nafarroa-
ko Ondareari buruzko apirilaren 4ko 14/2007 Foru
Legean, Nafarroako Ogasun Publikoari buruzko
apirilaren 4ko 13/2007 Foru Legean edota maila
bereko edo beheragoko edozein xedapenetan.

Erabakia. Horren bidez, Nafarroako Gobernua premiatzen da NUPekin

sinatu beharreko hitzarmenean kontusail bat jaso dezan, “Esperien-

tziaren Ikasgela” izeneko ikastaro monografikoak ordaintze aldera.

OSOKO BILKURAK ONETSIA

Nafarroako Parlamentuko Osoko Bilkurak,
2009ko maiatzaren 21ean egindako bileran, ondo-
ko erabakia onetsi zuen: “Erabakia. Horren bidez,
Nafarroako Gobernua premiatzen da NUPekin
sinatu beharreko hitzarmenean kontusail bat jaso
dezan, “Esperientziaren Ikasgela” izeneko ikastaro
monografikoak ordaintze aldera”.

Legebiltzarreko Erregelamenduko 113. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut.

Iruñean, 2009ko maiatzaren 27an

Lehendakaria: Elena Torres Miranda

Erabakia. Horren bidez, Nafarroako

Gobernua premiatzen da NUPekin

sinatu beharreko hitzarmenean kon-

tusail bat jaso dezan, “Esperientzia-

ren Ikasgela” izeneko ikastaro mono-

grafikoak ordaintze aldera

Nafarroako Parlamentuak Nafarroako Gober-
nua premiatzen du berariazko kontusail bat txerta
dadin Nafarroako Unibertsitate Publikoarekin sina-
tu beharreko hitzarmenean, xedetzat izanen
duena hein batean ordaintzea “Esperientziaren
Ikasgela” egitasmoaren barrenean Iruñeko eta
Tuterako campusetan eskaintzen diren jarduera
akademikoak eta ikastaro monografiko nahiz iker-
ketakoak.

Erabakia. Horren bidez, Nafarroako Gobernua premiatzen da gizarte zer-

bitzuei buruzko zenbait neurri har ditzan.

OSOKO BILKURAK ONETSIA

Nafarroako Parlamentuko Osoko Bilkurak,
2009ko maiatzaren 21ean egindako bileran, ondo-
ko erabakia onetsi zuen: “Erabakia. Horren bidez,
Nafarroako Gobernua premiatzen da gizarte zerbi-
tzuei buruzko zenbait neurri har ditzan”. Horren
jatorria da Nafarroa Bai parlamentu-taldeak aur-
keztutako mozio bat, 2009ko martxoaren 24ko 22.
Nafarroako Parlamentuko Aldizkari Ofizialean argi-
taratua.

Legebiltzarreko Erregelamenduko 113. artiku-
lan ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut.

Iruñean, 2009ko maiatzaren 27an

Lehendakaria: Elena Torres Miranda

Erabakia. Horren bidez,

Nafarroako Gobernua premiatzen da

gizarte zerbitzuei buruzko zenbait

neurri har ditzan

Nafarroako Parlamentuak Nafarroako Gober-
nua premiatzen du beharrezkoak diren urratsak
egiten jarrai dezan, ahalegin handiagoz posible
bada, Nafarroako Gizarte Zerbitzuen Plan Estrate-
gikoa aplikatzeko, Oinarrizko Gizarte Zerbitzuen
eta, Iruñean, Auzo-unitateen lankidetzarekin, lan-
gabeziaren igoeraren ondorioz sortutako gizarte-
zailtasun egoerari aurre egite aldera. Helburu
horrekin, Nafarroako Gobernuak, Nafarroako Udal
eta Kontzejuen Federazioarekin lankidetzan,
aztertuko du aldi baterako eta egoeraren arabera
zabaltzea Oinarrizko Gizarte Zerbitzuen eta Iruñe-



ko Auzo-unitateen ordutegiak, aurre egin ahal iza-
teko krisi ekonomikoaren eraginez izandako langa-
beziaren igoera dela-eta detektatzen ari den eska-
era igoerari.

Nafarroako Parlamentuak Nafarroako Gober-
nua premiatzen du beharrezkoak diren neurri, pro-
grama eta laguntzak eman ditzan, bereziki oina-

rrizko errentaren, laguntza berezien eta gizarte
enplegu babestuaren arlokoak, zailtasun egoera
hau gainditu eta zerbitzu horien eskatzaileei aldi
baterako enplegua edo, ezinezkoa balitz, lagun-
tzaren bat emateko, Nafarroan ez dadin egon inor
araudiak eskatutako baldintza urriak bete arren
berak eta bere familiak bizirauteko gutxieneko
dirusarrerarik ez duenik.

Erabakia. Horren bidez, Nafarroako Gobernua premiatzen da beharrez-

koak diren neurriak  har ditzan Nafarroako Unibertsitate Publikoaren

autonomia indartzeko eta berresteko.

OSOKO BILKURAK ONETSIA

Nafarroako Parlamentuko Osoko Bilkurak,
2009ko maiatzaren 21ean egindako bileran, ondo-
ko erabakia onetsi zuen: “Erabakia. Horren bidez,
Nafarroako Gobernua premiatzen da beharrezko-
ak diren neurriak har ditzan Nafarroako Unibertsi-
tate Publikoaren autonomia indartzeko eta berres-
teko”. Horren jatorria da Ana Figueras Castellano
andreak aurkeztutako mozio bat, 2009ko martxoa-
ren 24ko 22. Nafarroako Parlamentuko Aldizkari
Ofizialean argitaratua.

Legebiltzarreko Erregelamenduko 113. artiku-
lan ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut.

Iruñean, 2009ko maiatzaren 27an

Lehendakaria: Elena Torres Miranda

Erabakia. Horren bidez, Nafarroako

Gobernua premiatzen da beharrezko-

ak diren neurriak har ditzan Nafa-

rroako Unibertsitate Publikoaren

autonomia indartzeko eta berresteko

Nafarroako Parlamentuak Nafarroako Gober-
nua premiatzen du:

1) Nafarroako Unibertsitate Publikoaren auto-
nomia indartzea eta berrestea.

2) Unibertsitateak hartzea ikerketa-, hausnar-
keta- eta jakintza-gunetzat, zeinen eginkizun
nagusia baita etorkizuneko gizartearen prestakun-
tza eta orientabidea.

3) Kontuan hartzea unibertsitateak, ekoizpen-
sisteman inplikatzeaz gain, erreferente bat izan
behar dutela espiritu berritzaile, kritiko eta sortzai-
learen garapenean, eta, horretarako, hezkuntza
eskaintzak jaso behar dituela balio eta jakintza
humanistak ziurtatuko dituzten titulazioak.

4) Herritar guztiei ziurtatzea unibertsitatean
sartzeko aukera, eta horietako askori goi mailako
ikasketak egitea eragozten dioten oztopo ekono-
mikoak kentzea.

Erabakia. Horren bidez, Nafarroako Gobernua premiatzen da Osasun eta

Kontsumo Ministerioarekin sinatutako hitzarmena, Osasun Sistema

Nazionalean Erditze Normala Artatzeko Estrategian ezarritako

gomendioak garatzekoa, bete dezan.

OSOKO BILKURAK ONETSIA

Nafarroako Parlamentuko Osoko Bilkurak,
2009ko maiatzaren 21ean egindako bileran, ondo-
ko erabakia onetsi zuen: “Erabakia. Horren bidez,
Nafarroako Gobernua premiatzen da Osasun eta
Kontsumo Ministerioarekin sinatutako hitzarmena,
Osasun Sistema Nazionalean Erditze Normala
Artatzeko Estrategian ezarritako gomendioak
garatzekoa, bete dezan”.

Legebiltzarreko Erregelamenduko 113. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut.

Iruñean, 2009ko maiatzaren 27an

Lehendakaria: Elena Torres Miranda

Erabakia. Horren bidez, Nafarroako

Gobernua premiatzen da Osasun eta

Kontsumo Ministerioarekin sinatu-

tako hitzarmena, Osasun Sistema

Nazionalean Erditze Normala Arta-

tzeko Estrategian ezarritako gomen-

dioak garatzekoa, bete dezan

1. Nafarroako Parlamentuak Nafarroako Gober-
nua premiatzen du bete dezan Osasun eta Kon-
tsumo Ministerioarekin sinatutako hitzarmena,
Osasun Sistema Nazionalean Erditze Normala
Artatzeko Estrategian ezarritako gomendioak
garatzekoa, eta erditzen normalarekin zerikusia
duten ekintza guztiak gara ditzan ondoko ospitale-
etan: Iruñeko Bideko Ama Birjina Ospitalean, Tute-
rako Reina Sofía Ospitalean eta Lizarrako García
Orcoyen Ospitalean.

2. Nafarroako Parlamentuak Nafarroako
Gobernua premiatzen du foru erkidegoko hurren-
go aurrekontuetan beharrezkoa den dirua jar
dezan hitzarmen hori betetze aldera ospitaleetako
erditze-geletan egin beharreko egokitze-lanak egi-
teko.

Erabakia. Horren bidez, Nafarroako Gobernua premiatzen da baliogabetu

eta indarrik gabe utz dezan Nafarroako Foru Diputazioak hartu zuen

erabakia, zeinaren bidez Nafarroaren seme kutun izendatu baitzen

Tomás Domínguez Arévalo, Rodeznoko kontea.

OSOKO BILKURAK ONETSIA

Nafarroako Parlamentuko Osoko Bilkurak,
2009ko maiatzaren 21ean egindako bileran, ondo-
ko erabakia onetsi zuen: “Erabakia. Horren bidez,
Nafarroako Gobernua premiatzen da baliogabetu
eta indarrik gabe utz dezan Nafarroako Foru Dipu-
tazioak hartu zuen erabakia, zeinaren bidez Nafa-
rroaren seme kutun izendatu baitzen Tomás
Domínguez Arévalo, Rodeznoko kontea”.

Legebiltzarreko Erregelamenduko 113. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut.

Iruñean, 2009ko maiatzaren 27an

Lehendakaria: Elena Torres Miranda

Erabakia. Horren bidez, Nafarroako

Gobernua premiatzen da baliogabetu

eta indarrik gabe utz dezan Nafarroa-

ko Foru Diputazioak hartu zuen eraba-

kia, zeinaren bidez Nafarroaren seme

kutun izendatu baitzen Tomás Domín-

guez Arévalo, Rodeznoko kontea

Nafarroako Parlamentuak Nafarroako Gober-
nua premiatzen du baliogabetu eta indarrik gabe
utz dezan Nafarroako Foru Diputazioak hartu
zuen erabakia, zeinaren bidez Nafarroaren seme
kutun izendatu baitzen Tomás Dominguez Arévalo,
Rodeznoko kontea.

Erabakia. Horren bidez, Nafarroako Gobernua premiatzen da prestakun-

tzarako laguntzen programa bat onets dezan, enplegu-erregulazioko

espediente batek ukitutako enpresentzat eta langileentzat.

OSOKO BILKURAK ONETSIA

Nafarroako Parlamentuko Osoko Bilkurak,
2009ko maiatzaren 21ean egindako bileran, ondo-
ko erabakia onetsi zuen: “Erabakia. Horren bidez,
Nafarroako Gobernua premiatzen da prestakun-
tzarako laguntzen programa bat onets dezan,
enplegu-erregulazioko espediente batek ukitutako
enpresentzat eta langileentzat”.

Legebiltzarreko Erregelamenduko 113. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut.

Iruñean, 2009ko maiatzaren 27an

Lehendakaria: Elena Torres Miranda

Erabakia. Horren bidez, Nafarroako

Gobernua premiatzen da prestakun-

tzarako laguntzen programa bat

onets dezan, enplegu-erregulazioko

espediente batek ukitutako enpresen-

tzat eta langileentzat

Nafarroako Parlamentuak Nafarroako Gober-
nua premiatzen du laguntza programa bat onets
dezan, enpresei eta langileei trebakuntza emate
aldera, hartuko dituena bai lanean ari direnak bai
langabezian edo enplegu-erregulazio espediente
baten eraginpean daudenak, betiere horiek langi-
leek adostuak badira.



Programa horren barruan zenbait dirulaguntza
sartu beharko dira, lan kontratuak behin-behine-
koz eteteko enplegu-erregulazioek ukitutako langi-
leei zuzenduriko trebakuntza-planak finantzatzeko,
zeinak erregulazio-espedienteak abiarazi dituzten
enpresek aurkeztuak baitira, bai eta plan horietan
parte hartzen duten langileentzako banakako diru-
laguntzak ere, dieten edo osagarrien bidez, enple-
gu-erregulazioko espedienteak ez badu aurreikus-
ten langabezia-laguntzen hobekuntzar ik
enpresaren kargura.

Programa horretan sartuko dira lan kontratuen
behin-behineko etena dakarren enplegu-erregula-

zioko espediente bat aplikatuta duten enpresak,
prestakuntza plan bat aurkezten badute, kontuan
hartu gabe noiz onartu den langile-batzordeare-
kin adostutako  enplegu-erregulazioko espedien-
tea.

Azkenik, kontuan hartuta izan daitezkeen zail-
tasunak enpresa txikietan prestakuntzarako tal-
deak sortzeko, Nafarroako Gobernuak parte-har-
tze formulak malgutuko ditu kasu horietan, eta,
Nafarroako Enplegu Institutuaren bidez, informa-
zioa emanen die enpresei, enpresa desberdine-
tako langileak ikastaro bera egiteko elkartze alde-
ra.

Mozioa. Horren bidez, Nafarroako Gobernua premiatzen baita lege proiek-

tu bat aurkez dezan, 24/2008 Foru Legeko 1. artikulua aldatzeko.

MOZIOA ERRETIRATZEA

Legebiltzarreko Osoko Bilkurak, 2009ko maia-
tzaren 21ean egindako bileran, erabaki zuen Nafa-
rroa Bai parlamentu-taldeak aurkezturiko ondoko
mozioa erretiratu izanaren berri izan zuela adieraz-
tea: “Mozioa. Horren bidez, Nafarroako Gobernua
premiatzen baita lege proiektu bat aurkez dezan,
24/2008 Foru Legeko 1. artikulua aldatzeko”.

Mozio hori 2009ko martxoaren 24ko 22. Nafa-
rroako Parlamentuko Aldizkari Ofizialean argitara-
tu zen.

Iruñean, 2009ko maiatzaren 27an

Lehendakaria: Elena Torres Miranda

Mozioa. Horren bidez, Nafarroako Gobernua premiatzen baita Museoei

buruzko Foru Legea gara dezan.

MOZIOA ERRETIRATZEA

Legebiltzarreko Osoko Bilkurak, 2009ko maia-
tzaren 21ean egindako bileran, erabaki zuen Soci-
alistas del Parlamento de Navarra parlamentu-tal-
deak aurkezturiko ondoko mozioa erretiratu
izanaren berri izan zuela adieraztea: “Mozioa.
Horren bidez, Nafarroako Gobernua premiatzen
baita Museoei buruzko Foru Legea gara dezan”.

Mozio hori 2009ko martxoaren 24ko 22. Nafa-
rroako Parlamentuko Aldizkari Ofizialean argitara-
tu zen.

Iruñean, 2009ko maiatzaren 27an

Lehendakaria: Elena Torres Miranda

Adierazpen instituzionala, Arrotxapeako Enplegu Bulegoko gertakariei

buruzko.

OSOKO BILKURAK ONETSIA

Nafarroako Parlamentuko Osoko Bilkurak,
2009eko maiatzaren 21ean egindako bileran,
Arrotxapeako Enplegu Bulegoko gertakariei buruz-
ko adierazpen instituzionala onetsi zuen. Hona
testua:

“Nafarroako Parlamentuak erabat gaitzesten
ditu gaur goizean, Arrotxapean,  INEMek eta Nafa-
rroako Enplegu Zerbitzuak partekatzen duten
Enplegu Agentziaren bulegoan izandako gertaka-
riak; izan ere, zenbait grebalarik eraso egin diote

aipatu bulegoari, eta kalte materialak eragiteaz
gain, bulegoko zuzendariari aurre egin diote eta
itzalgailu batez zipriztindu dute.

Nafarroako Parlamentuak bat egiten du enple-
gu bulego horretako langileekin eta greba deitu
zutenak premiatzen ditu halako ekintzak gaitzetsi
ditzaten, ez baitute zerikusirik gure erkidegoko
langileen aldeko aldarrikapenekin.”

Iruñean, 2009ko maiatzaren 27an

Lehendakaria: Elena Torres Miranda

G saila:
TXOSTENAK, DEIALDIAK ETA PARLAMENTUKO INFORMAZIOA

Nafarroako Kontseilurako Nafarroako Parlamentuak proposatu beharre-

ko kide bat izendatzea.

Nafarroako Parlamentuko Osoko Bilkurak,
2009ko maiatzaren 21ean egindako bileran, ondo-
ko erabakia hartu zuen, besteak beste:

Nafarroako Parlamentuak proposatuta, Nafa-
rroako Kontseiluko kide ondoko hau izendatzea:

– José Iruretagoyena Aldaz jauna.

Legebiltzarreko Erregelamenduko 113.1 artiku-
luak xedatutakoa betez, argitara dadin agintzen
da.

Iruñean, 2009ko maiatzaren 27an

Lehendakaria: Elena Torres Miranda

